
ОДБОРОТ НА ДИРЕКТОРИ
НА П.И.„ВИТАМИНКА“ АД ПРИЛЕП



	Предмет: Предлог за дополнување на дневниот ред за закажано Акционерско собрание


	Користејќи се со можноста определена со член 390 ставови 4 и 6 од Законот за трговските друштва, како акционер кој поседува повеќе од 5% од акциите со право на глас, предлагам дневниот ред за претстојното Акционерско собрание на П.И.„Витаминка“ а.д. Прилеп, да биде дополнет со уште една точка и тоа:
- Донесување Одлука за изменување на Одлуката за определување надоместок по состанок на членовите на Одборот на директори и одобрување учество во добивката на членови на Оперативен тим број 02-740/16 од 19.05.2022 година


Образложение
	Согласно член 390 став (4) од Законот за трговските друштва: „Акционери кои поединечно или заедно поседуваат најмалку 5% од вкупниот број на акции со право на глас можат да предложат дополнување на дневниот ред со барање за вклучување нови точки ако истовремено приложат и образложение за предложената точка за дополнување на дневниот ред или ако предложат одлука по предложената точка. Предлагањето точки на дневен ред друштвата можат да го овозможат да се врши со електронски средства.“ Согласно ставот (6) од истиот член: „(6) Барањето за вклучување на една или повеќе точки во дневниот ред на собранието коешто е свикано и/или предлагањето на одлуки за усвојување се испраќа до органот на управување на друштвото, односно до свикувачот на собранието назначен од судот во согласност со овој закон во рок од осум дена од денот кога е испратена поканата, односно од денот кога е објавен јавниот повик за одржување на седница на собранието на друштвото.“
	Имајќи ги предвид претходно изложените можности, предлагам да се изврши измена во предметната одлука на начин што ќе се предвиди дека месечниот паушал за неизвршните членови на Одборот на директори ќе се исплаќа на месечна основа. Од друга страна, заради фактот што јас лично, како Претседател на Одборот на директори остварив право на старосна пензија во месец мај 2022 година, предлагам да биде извршена корекција на висината на надоместокот за посебно доверени работи, утврдени во членот 2 на оваа Одлука. Мојата активност во креирањето на деловната политика на Друштвото се намалува, но останува ангажманот во делот на развојот и техничко-технолошките усовршувања. Од изнесените причини, предлагам Акционерското собрание да ја донесе предметната Одлука.


	Прилог - Одлука по предложената точка.


	03.05.2023 год.					  	Предлагач:
							Дипл.инг. Симон Наумоски
Предлог

	Врз основа на член 365 од Законот за трговските друштва („Сл.весник на Р.С.М.“ бр. 28/2004 и понатаму) и член 79 од Статутот на П.И.„Витаминка“ А.Д. Прилеп (арх.бр. 02-2251/15 од 11.06.2019 год. - пречистен текст), Собранието на акционери на П.И. „Витаминка“ А.Д. Прилеп, на седницата одржана на ден 30.05.2023 год. донесе:

О Д Л У К А
За изменување на Одлуката за определување надоместок по состанок на членовите на Одборот на директори и одобрување учество во добивката на членови на Оперативен тим број 02-740/16 од 19.05.2022 година

Член 1
	Во членот 1, зборовите: „под услов да присуствувале на најмалку една седница на Одборот на директори во изминатиот месец“, се бришат.

Член 2
	Во членот 2 зборот: „шест“ се менува со зборот: „три“.

Член 3
	Оваа одлука влегува во сила со денот на донесувањето.

ОБРАЗЛОЖЕНИЕ
	Со оваа Одлука се врши измена во предметната Одлука за определување надоместок по состанок на членовите на Одборот на директори и одобрување учество во добивката на членови на Оперативен тим број 02-740/16 од 19.05.2022 година, на начин што се предвидува дека месечниот паушал за неизвршните членови на Одборот на директори ќе се исплаќа на месечна основа и се поврзува со фактот дека лицето е член на органот на управување. Од друга страна, заради фактот што Претседателот на Одборот на директори оствари право на старосна пензија во месец мај 2022 година, а останува ангажманот во делот на развојот и техничко-технолошките усовршувања, се врши корекција, односно се намалува висината на надоместокот за посебно доверени работи, утврдени во членот 2 на оваа Одлука. 
Од изнесените причини беше одлучено како во диспозитивот на оваа одлука.


								Собрание на акционери,
								          Претседавач,

								_______________________

								



